ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի հունիսի 25-ի N 1051-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ներկայացված առաջարկների
	1․ ՀՀ գլխավոր դատախազություն
	18․12․2025թ․

	
	02//28759-2025

	Առաջարկություններ և դիտողություններ չունի
	Ընդունվել է ի գիտություն։

	2․ ՀՀ քննչական կոմիտե
	19․12․2025թ.

	
	01/22/459925-2025

	Առաջարկություններ և դիտողություններ չունի։
	Ընդունվել է ի գիտություն։

	3․ ՀՀ հակակոռուպցիոն կոմիտե 
	21․12․2025թ․

	
	Ե/11882-2025

	Առաջարկություններ և դիտողություններ չունի։
	Ընդունվել է ի գիտություն։

	4․ ՀՀ Ազգային անվտանգության ծառայություն
	24․12․2025թ․

	
	11/1675

	Առաջարկություններ և դիտողություններ չունի։
	Ընդունվել է ի գիտություն։

	5․ ՀՀ առողջապահության նախարարություն
	16․12․2025թ.

	
	ԱԱ/11/41551-2025

	Առաջարկություններ և դիտողություններ չունի
	Ընդունվել է ի գիտություն։

	6․ ՀՀ արդարադատության նախարարություն
	26․12․2025թ.

	
	/12.1/59642-2025

	Առաջարկություններ և դիտողություններ չունի
	Ընդունվել է ի գիտություն։

	7․ ՀՀ արդարադատության նախարարություն
պետական-իրավական փորձաքննություն
	09․02․2025թ.

	
	/27.3.2/5004-2026

	1․ «Հայաստանի Հանրապետության կառավարության 2020 թվականի հունիսի 25-ի N 1051-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «դնթ» ձևակերպումն առաջարկում ենք փոխարինել «ԴՆԹ» ձևակերպմամբ։
	Ընդունվել է։

	2․ Նախագծի հիմնավորման համաձայն՝ 2024 թվականին ՀՀ արդարադատության նախարարության կողմից նախաձեռնվել էր, որպեսզի ՀՀ ներքին գործերի նախարարության փորձաքրեագիտական վարչության հենքի վրա ստեղծվեր «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպությունը, իսկ կառավարումն իրականացնող լիազորված պետական մարմին ճանաչվեր ՀՀ քննչական կոմիտեն, որի հաշվառմամբ ՀՀ կառավարության 2024 թվականի մայիսի 2-ի N 650-Ն որոշմամբ ստեղծվել է «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպությունը, որի գործառույթներում արդեն իսկ նախատեսվել են համապատասխան քրեագիտական հաշվառումներ իրականացնելու վերաբերյալ կարգավորումներ։
Այսպես, ՀՀ կառավարության 2024 թվականի մայիսի 2-ի N 650-Ն Հավելված 1-ի որոշման 8-րդ կետի 5-րդ ենթակետի համաձայն Կազմակերպության գործունեության նպատակներն են՝ Հայաստանի Հանրապետության կառավարության սահմանած կարգով քրեագիտական հաշվառումների իրականացումը։
Սույն դեպքում, լրացուցիչ պարզաբանման կարիք ունի, թե քրեագիտական հաշվառումները Հայաստանի Հանրապետության կառավարության որ իրավական ակտով սահմանված կարգով է իրականացվում։
	Չի ընդունվել։
Սույն հարցադրման շրջանակներում հարկ է արձանագրել, որ «Հայաստանի Հանրապետության քննչական կոմիտեի փորձաքրեագիտական կենտրոն» ՊՈԱԿ-ը ստեղծվել է ՀՀ կառավարության 2024 թվականի մայիսի 2-ի N 650-Ն որոշմամբ և, ըստ նույն որոշման, հանդիսանում է ՀՀ քննչական կոմիտեի կառավարմանը հանձնված կազմակերպություն։ Այսպիսով, ՊՈԱԿ-ը կազմակերպչական և գործառութային առումով չի գտնվում ՀՀ ներքին գործերի նախարարության ենթակայության կամ կառավարման ներքո։ Հետևաբար, քրեագիտական հաշվառումների իրականացման կարգի վերաբերյալ պարզաբանումներ ներկայացնելու լիազորությունը չի կարող վերագրվել ՀՀ ներքին գործերի նախարարությանը, քանի որ վերջինս իրավասու պետական մարմին չէ նշված ՊՈԱԿ-ի գործունեության ուղղությունների, ներառյալ՝ քրեագիտական հաշվառումների կազմակերպման և իրականացման իրավական հիմքերի մեկնաբանման հարցում։
Ավելին, հաշվի առնելով, որ ՊՈԱԿ-ի գործունեության նպատակների շարքում քրեագիտական հաշվառումների իրականացումը նախատեսված է «Հայաստանի Հանրապետության կառավարության սահմանած կարգով», ապա տվյալ կարգի բովանդակության, կիրառելիության և իրավական ակտի հստակեցման հարցը ենթակա է պարզաբանման կառավարումն իրականացնող լիազորված մարմնի՝ ՀՀ քննչական կոմիտեի կողմից։
Միաժամանակ, հարկ է ընդգծել, որ քրեագիտական հաշվառումների իրականացման լիազորող նորմը չի կարող հիմնվել «Ոստիկանության մասին» օրենքի դրույթների վրա, քանի որ «Հայաստանի Հանրապետության քննչական կոմիտեի փորձաքրեագիտական կենտրոն» ՊՈԱԿ-ը ոչ իրավական կարգավիճակով, ոչ գործառութային առումով չի հանդիսանում ոստիկանության մարմին։
«Ոստիկանության մասին» օրենքը կարգավորում է ոստիկանության համակարգի, որոշ դեպքերում նաև Ներքին գործերի նախարարության լիազորությունների (հաշվի առնելով ոստիկանության ենթակայությունը ներքին գործերի նախարարությանը), ոստիկանության մարմինների և դրանց ծառայողների գործունեության, լիազորությունների և գործառույթների շրջանակը։ Մինչդեռ, նշված ՊՈԱԿ-ը ստեղծվել է որպես Քննչական կոմիտեի կառավարմանը հանձնված կազմակերպություն, և նրա նկատմամբ չեն կարող կիրառվել ոստիկանության գործունեությունը կարգավորող նորմերը՝ այդ թվում նաև քրեագիտական հաշվառումների իրականացմանը վերաբերող դրույթները։
Հետևաբար, «Ոստիկանության մասին» օրենքի որևէ նորմ չի կարող հանդես գալ որպես իրավական հիմք կամ լիազորող դրույթ «Հայաստանի Հանրապետության քննչական կոմիտեի փորձաքրեագիտական կենտրոն» ՊՈԱԿ-ի կողմից քրեագիտական հաշվառումներ իրականացնելու համար, քանի որ դա կհակասի պետական մարմինների և դրանց ենթակայությամբ գործող կազմակերպությունների լիազորությունների հստակ սահմանման պահանջին։
Այսպիսով, քրեագիտական հաշվառումների իրականացման կարգը սահմանելու համապատասխան լիազորող նորմը պետք է սահմանված լինի այնպիսի իրավական ակտով, որը ուղղակիորեն կիրառելի է Քննչական կոմիտեի և նրա կառավարմանը հանձնված կազմակերպությունների նկատմամբ, այլ ոչ թե՝ ոստիկանության համակարգին վերաբերող հատուկ օրենքով։



ՀՀ ներքին գործերի նախարարություն
